6. ikasgaia: Hertsapen administratiboa: Hertsatzeko ahala

I. Hertsatzeko ahala
Nahitaez betearazteko bideak:
Ondarearekiko premiamendua
· Betearazte subsidiarioa 
· Hertsatzeko isunak
· Pertsonen gaineko indarra. 
II. Nahitaez betearaztea eta printzipio orokorrak  
III. Hertsapen zuzena. 
IV. Egitate-bidea 

 Hertsatzeko ahala:
· Bere eskubideak baliatzeko lege-bideetatik kanpo jardutea zigortzen du zigor kodeak, indarkeria, larderia (intimidación), edo gauzetan indarra erabiltzen bada. 
· Administrazioak,  aldiz, ez du epailearengana jo beharrik hertsapen publikoa egikaritu ahal izateko. Administrazioaren hertsapena zilegitzat jotzen da. Indarra erabiliz ezin da egoera bat aldatu kode penala aplikatuko zaiolako pertsona horri. Baina administrazioak boterea du indarrez betearazteko auzitegietara jo gabe.
· Hertsapen administratiboa era ezberdinetan adierazi daiteke: egintza administratiboak ezarritakoa betearazteko (nahitaezko exekuzioa), zuzenean egoera bat aldatzeko (hertsapen zuzena), inongo prozedurarik edo eskumenik gabe (egitatezko bidean). Azken hau ez da zilegia. Beste biak ondo gauzatzen badira zilegiak izan daitezke. 

I. Nahitaez betearaztea
· Administrazioa-egintzak dakarren betebeharra, ezarritako epean ez badu obligatuak betetzen, administrazio berak gauzatuko du.  
· Nahitaezko exekuzioa ez da aplikatuko hiru kasutan:
-Egintza administratiboak ez badu betebeharrik ezartzen. Adibidez, deialdi bat. 
-Egintzak inposatzen duen betebeharra “nahitaez norberak egin beharreko eginbeharra” denean (actos personalísimos). Ad.margolari bati koadro bat margotzera behartu.
-Egintzak jasotzen duen betebeharraren hartzailea beste Administrazio bat denean. Hau da, administrazio batek ezin dio beste administrazio bati zerbait inposatu eta egiten ez badu indarra aplikatu.

Nahitaez betetzearen printzipioa:
· LPAC 95  “Administrazio publikoek kasuan-kasu eskumena duen organoaren bitartez, nahitaez betearaz ditzakete administrazio-egintzak, baina aldez aurretik ohartarazpena eginda." Beraz, administrazioak ezin du egintza bat betearazi aurrez ez badu jakinarazi. Hau da ezin dizute enbargatu aurretik ez badizute esan ordaindu egin behar duzula bestela enbargatu egingo dizutelako.
· Art. horren arabera, nahitaez betearaztearen printzipio hau salbuetsia gera daiteke:  legearen arabera exekuzioa eten daitekeenean, edo Konstituzioak edo legeak auzitegien parte-hartzea galdatzen dutenean. 

Nahitaez betebeharraren baldintzak:
· Administrazio-egintza, exekuzio-titulu bezala. 
· Egintza betetzeko epea igaro izana. Partikularri epe bat eman behar zaio, eta epe hori bukatu ostean gauzatuko du bere indarra.
· Bete gabeko egintzak ez du irmo izan beharrik nahitaez betearazteko. Hau da, errekurritu daiteke. Zuk errekurritu dezakezu baina horrek ez du esan nahi administrazioa geldituko denik. Orduan zer egin daiteke? Adostasun batera iritsi edo kontentziosora joan eskatuz administrazioari egintza hori momentuz geldi dezan, hau da, etetea. Hau da, errekurritu baino lehen, izan ere sententzia batera heldu arte agian bota dizute etxea eta nahiz eta arrazoia izan gero agian ezin duzu berriro eraiki, badaude beste mekanismo batzuk egintza aurrera ez eramateko eta eteteko, kautelazko mekanismoak dira horiek.
· Administrazioak duen autotutelaren pribilegioa gero eta ahulagoa da kautela-babesaren zabalkuntza dela eta. Gaur egun EBra sartu garenetik, geroz eta gehiago ari gara ikusten kautela neurriak. EKren 24.art. bermatzen duen babes eraginkorraren eskubideak beharrezkoa egiten du kautela-babesa, prozesuaren iraupenak babesa eskatzen duenari sor diezazkiokeen kalteak ekiditeko.

Nahitaezko exekuzio neurriak 96.art.:
· LPACaren 96 artikuluan, nahitaezko betearazpenaren honako bide hauek jasotzen ditu:
-Ondarearekiko premiamendua.
-Ordezko betearazpena.
-Hertsatzeko isuna (multa coercitiva).
-Pertsonak indarrez behartzea (compulsión sobre las personas).

Ondarearekiko premiamendua:
· Erabiltzen da egintzak ezartzen duen obligazioa diru zorretan gauzatzen denean (isunak, zergak, tasak.).
· Prozeduraren eskema hau da:
-Interesdunari ohartarazi zein obligazio betebehar duen. 
-Ez badu ordainketarik gauzatzen ezarritako epean, premiamendu-probidentzia jasoko du.  Hau titulu nahikoa izango da premiamenduzko bideari hasiera emateko.
-Behin premiamenduzko prozedurari hasiera eman ondoren, hau ez da gelditzen ez bada ordainketarik egiten edo banketxeak emandako abal baten bidez zorra bermatzen, edo zenbatekoa Gordailu kutxa orokorrean ez bada sartzen. 
-Prozedura honen bidez zordunari ondasunak enbargatzen  zaizkio, aurretik enbargo-eginbidea emanez. 

2. Betearazte subsidiarioa
· Egintzak ezarritako obligazioa, hartzailea ez den beste pertsona batek beteko du haren kontura. 
· LPACko 98. Betearazte subsidiarioa ez da aplikatuko nahitaez norberak egin beharreko egintza bat denean. Beraz obligatua ez den beste edozeinek bete dezakeenean aplikatuko da. Ad. obra bat egitea, eraikin bat botatzea.
· Administrazio berak bete dezake egintza edo beste hirugarren bati agindu diezaioke hura betetzea: gastuak ordainarazteko, premiamendu-bidera jo ahal izango da. 
· Kautelazko ordainketa.  Adibidez, administrazioak esaten dio bati bere txabola botatzeko eta ikusten badu ez duela hori egiten, dirua eskatzen dio aldez aurretik.

Hertsatzeko- isuna: 99
· Egintza bete behar duenaren jarrerari aurre egiteko isunak dira.
· Isun hauek ez dute izaera zigortzailea; xedea egintzak agindutakoa betearaztea da; beraz, bateragarriak dira zigorrekin, “non bis in idem” salbuetsiz, hau da, egintza beragatikan ez dela pertsona berari bi zigor ezarri adibidez, zuzenbide penalekoa eta administratibokoa.
· Eginbeharra betetzeko behar besteko tartea eman behar zaio, eta behar adina aldiz errepikatuko da isuna. 
· Egintzaren hartzaileari, kasu honetan, obligazio berri bat ezartzen zaio. Hori dela eta LEGE baten babesa behar du izan. 

Pertsonak indarrez behartzea: LPAC 100
· Hau neurri gogorrena da, indarra erabiltzen baita pertsonen gainean, askatasuna murriztuz.
· Neurri hau besteak nahikoak ez direnean bakarrik erabiliko da.
· Legean aurreikusia egon behar du, hau da legeak baimendu behar du eta muga batzuk errespetatu behar ditu: pertsonen duintasuna eta oinarrizko eskubideak. 
· Desahuzio administratiboa:  Pertsonak leku batetik indarrez  Kaleratzea. Ad. desjabetu bati desjabetu den ondasunetik botatzeko. 

Nahitaez betearaztea eta printzipio orokorrak
· Neurri exekutibo bakoitza obligazio zehatz batekin lotzen da: diru zorra – ondarearekiko premiamendua; hirugarrenek bete ditzaketen obligazioak - betearazte subsidiarioa ; nahitaez norberak bete behar dituen obligazioak (ez egitekoak edo jasan beharrekoak) pertsonak derrigortzea edo hertsapen-isuna. 
· “Favor libertatis printzipio”: askatasuna gutxien murrizten duen bidea aukeratu behar da.
· Proportzionaltasun printzipioa: neurriaren edukia egokia izango behar du jarraitzen den xedearekin. 
· Neurri hauetariko edozein erabiltzeko prozedura bat jarraitu behar da.  Administrazioan ohartarazpen bat egin behar du, betetzeko azken aukera emanez. 
· Bizilekuan sartzeko epailearen baimena behar da.

Hertsatze zuzena: Kasu honetan ez dago egintza bat aurretik, lehen bezala. Adibidez, manifestazio baten orden publikoa alteratzen bada, poliziak indarra erabiltzeko boterea izango du. 
· Legearen aurkako egoera bat berehala zuzentzea du helburu.
· Hertsatze zuzenaren aurretik ez dago betearazteko titulurik, betearazteko “agindu” hutsa baizik, eta agindu horren arabera hertsatzen da. 932LPAC.
· Hertsatze zuzena zilegi izan daiteke honako kasu hauetan:
a) Administrazioak hertsatze zuzena erabiltzen duenean bere ondasunak babesteko. Ondasun bat erasotzen denean,  hura berreskuratzeko. 
 b) Delituak eta ordena publikoaren arau-hausteak ekiditeko. Herritarren segurtasuna babesteko 1/92 Lege Organikoak arautzen du hertsatze mota hori.
c) Beharrizaneko egoeretan, hertsatze zuzena zilegi da, eta askotan, ezinbestekoa. 
· Xedea ez da hainbeste bete ez den obligazio bat betearaztea, zenbait egoera juridikoen aurrean salbuespenezko neurriak hartzea baizik. 

Hertsapen zuzenean errespetatu behar diren printzipioak:
· Proportzionaltasuna beti izango da aplikagarri, baita duintasunaren eta oinarrizko eskubideen errespetua ere.
· Auzitegiek beti kontrolatu dezakete neurri hauen bidezkotasuna eta proportzionaltasuna. 
· Hertsapen zuzen hau gehiegizkoa izango balitz, egitatezko bidearen aurrean ginateke eta honen aurreko kontrol-sistemak aktibatuko lirateke.

Zilegia ez den hertsapena: egitate-bidea:
· Administrazioak erabilitako hertsapenak bidezkoak diren eskumena, xedea eta prozedura ez baditu errespetatzen, Administrazioaren jarduerak zilegitasun guztia galtzen du eta biziaturik gertatuko da, egitate-bidea sortuz.
· Kontzeptuan, adibidez, halako kasu edo egoerak sartzen dira: 
-Aldez aurretiko administrazio-egintzarik ez dagoenean.
-Betearazteko jarduera aldez aurretik emandako egintzara egokitzen ez denean, dela eginbeharraren objektua beste bat izatea dela betearazten den kopurua gehiegi izatea.
-Erabiltzen den betearazteko bidea legeak aurreikusi ez duenean. 

Egitate-bidea:101 Ez dago egitate-bidea arautzeko arau konkreturik, baina artikulu honen bidez inplizituki arautu daiteke.
· 101 LPAC art: ez dira interdiktuak onartuko organo administratiboen jardueren aurrean, hauek bere eskumen eremuan eta legezko prozedura jarraituz eman badira. Hau da, administrazioak ez badu ondo egiten egintza bat, interdiktuak erabili ahal izango direla, hau da, zuzenean epailearengana joan eta zuzenean hori konpontzeko. Baina gaur egun interdiktuak ez dira erabiltzen badagoelako beste prozedura bat azkarra dena: acción contra la via de echo. Egitate bidearen kontrako akzioa. Administrazioaren indarraren erabilera azkar gelditzeko balio du.
·  Beraz, a sensu contrario egitate-bidea emango da: 
-Administrazio organoek bere eskumenen eremutik kanpo egindako jarduna.
-Legez ezarritako prozedurarekin bat ez etorriz egindakoa. 
Egitate-bidearen aurreko  Babespideak:
a) Eskubide pribatuak defendatzeko akzio zibilak: zenbait epaiek ez dute hau onartzen.
b) Administrazio-zuzenbideko babes-tresnak:
+Funtsean tresna hauek har daitezke:
-Administrazioaren ondarezko erantzukizuna, egitatezko bideak herritarrari kalteak sortuz gero.
-Egintza deusezak berrikusteko prozedura abian jartzea.
-Administrazioarekiko auzi-errekurtsoa dago. 


 

















